
රටේ ආර්ථි­ක­යට­ 
දායකත්වයක් 

බිමල් රත්නායක 
ප්‍රවා­හන, මහා මාර්ග, ­
සිවිල් ගුවන් සේවා ඇමැති 
ප්‍රවා­හන කට­යු­තු­ව­ලදී ජන­තාව අතින් සිදු වන 
වැරදි සඳහා දඩ මුදල් ගෙවන්න සිදු වෙනවා. 
එලෙස සිදු වන ගෙවීම් පහසු කර­වී­මට ඩිජි­ටල් 
මාධ්‍ය හරහා ගව්පේ (GOVPAY) නමින් ක්‍රම­වේ­
ද­යක් හඳු­න්වාදී තිබෙ­නවා. උදා­හ­ර­ණ­යක් ලෙස 
පෙට්ට­ග­මක සල්ලි තියා­ගෙන හිටි­යාට ඒවා ප්‍රාග්ධ­
නය වෙන්නේ නෑ. එක එක තැන්වල අපි තියා­ගෙන 
ඉන්න සල්ලි මේ පරි­ප­ථ­යට ඇතුළු කිරීම තමා මේ 
වෙන්නේ. එනිසා මේ ගෙවීමේ ක්‍රම­යෙන් ජන­තා­වට 
පහ­සු­වක් ඇති­වෙ­නවා වගේම රටට වෙන විදි­ය­
කට ප්‍රාග්ධ­න­යක් එකතු වෙනවා.  එනිසා මම හිත­

නවා, මේ ගව්පේ ක්‍රමය රටේ ආර්ථි­ක­ය­ටත් යම් ආකා­ර­ය­කින් දායක වෙනවා කියලා. 
ගව්පේ ක්‍රමය පිළි­බ­ඳව පත්‍රි­කා­ව­කුත් මුද්‍ර­ණය කර තිබෙ­නවා. එයි­නුත් ජන­තා­වට 
මේ ගැන යම්කිසි අව­බ�ෝ­ධ­යක් ලබා ගන්න පුළු­වන්. අපි එකතු වෙලා මේ කරන්නේ 
නියමු ව්‍යාපෘ­ති­යක්. මෙහිදී අඩු­පා­ඩු­කම් වෙන්න පුළු­වන්. එම අඩු­පාඩු හඳු­නා­ගෙන 
මේ ව්‍යාපෘ­තිය රට පුරාම ක්‍රියා­ත්මක කරන්න අපේක්ෂා කර­නවා. 

මුදල් න�ෝට්ටු  
පරි­හ­ර­ණයෙන් ඔබ්බට 

එරංග වීරරත්න 
ඩිජි­ටල් ආර්ථික ­
නිය�ෝජ්‍ය ඇමැති 

අපේ රට ඩිජි­ට­ල්ක­ර­ණය හරහා දැවැන්ත 
ගම­නක් යෑමට ප්‍රමු­ඛ­ත්ව­යදී තිබෙ­නවා. එහි 
එක් ප්‍රධාන අංග­යක් ලෙස රාජ්‍ය සේවා ඩිජි­ට­
ල්ක­ර­ණය හඳුන්වා දෙන්න පුළු­වන්. අපේ රටේ 
රාජ්‍ය සේවය හරි­යට ඩිජි­ට­ල්ක­ර­ණය කළ�ොත් 
අපට පුළු­වන් මේ රට විශාල පරි­ව­ර්ත­න­යක් කරා 
අරන් යන්න. එතු­ළින් මහ­ජ­න­තා­වට මීට වඩා 
කඩි­නම්, කාර්ය­ක්ෂම සහ විනි­වි­ද­භා­ව­යෙන් යුතු 
රාජ්‍ය සේවා­වන් ලබා දීමට හැකි­යාව ලැබෙ­නවා. 
යම්කිසි පුද්ග­ල­යෙක් ඉන්න ඕනෑම ස්ථාන­යක 
සිට තමන්ට අවශ්‍ය රාජ්‍ය සේවා­වන් ලබා ගත හැකි ආකා­ර­යට මේ රට දියුණු කරන්න 
පුළු­වන්. ඒ හරහා අපි බලා­ප�ො­ර�ොත්තු වන නිෂ්පා­දන ආර්ථි­ක­යෙන් රට දියුණු කරන 
දැවැන්ත වැඩ­පි­ළි­වෙ­ළට අව­තීර්ණ වීමට හැකි­යාව ද ලැබෙ­නවා. මේ සියල්ල අව­සා­
නයේ  සතු­ටින් සිටින ජන­තා­වක් බිහි කර­න්නත් අපට හැකි­යාව ලැබෙ­නවා.
රාජ්‍ය සේවා ඩිජි­ට­ල්ක­ර­ණයේ එක් ප්‍රධාන අංග­යක් තමයි රාජ්‍ය සේවා­ව­න්ව­
ලට කරන ගෙවීම් ඩිජි­ටල් මාධ්‍ය හරහා ඕනෑම ස්ථාන­යක සිට ඕනෑම වෙලා­වක 
ගෙවන්නේ ක�ොහ�ො­මද කියන එක. මේ සඳහා ගව්පේ (GOVPAY) කියන සේවාව 
භාවිත කර දැන් ඔබට පුළු­වන් ප�ොලිස් ස්ථානීය දඩ මුදල් ගෙවීම ඕනෑම ස්ථාන­යක 
සිට සිදු කරන්න. අපි දන්නවා, දුර බැහැර පළා­ත­කට ගිහින් දඩ මුද­ලක් ගෙවන්න 
වුණාම වන රස්ති­යා­දුව. තැපැල් කාර්යා­ල­ව­ලට ගිහින්, එසේත් නැත්නම් නිවාඩු 
දින­යක් නම් වෙනත් දව­සක ගිහින් තමා ඒ කාර්යය සිදු කර ගන්න වෙන්නේ. එතු­ළින් 
ජන­තා­වගේ කාලය නාස්ති වෙනවා වගේම ඔවුන් අප­හ­සු­තා­වට ද පත් වෙනවා. මේ 
තත්ත්වය නැති කරන්න අපි කළ එක වැඩ­පි­ළි­වෙ­ළක් තමයි, මේ දඩ මුදල් ගව්පේ 
(GOVPAY) ක්‍රම­යට ඩිජි­ටල් මාධ්‍ය හරහා ගෙවී­මට අව­ස්ථාව සැල­සීම. 
මෙයින් අපි බලා­ප�ො­ර�ොත්තු වෙන්නේ ජන­තාව මුදල් න�ෝට්ටු පරි­හ­ර­ණය කරන 
එකෙන් ඔබ්බට ගිහින් ඩිජි­ටල් මාධ්‍ය හරහා ක�ොහ�ො­මද මුදල් ගෙවීම සිදු කරන්නේ 
කියන පරි­ව­ර්ත­න­යට අරන් යන්න. එතු­ළින් මුදල් න�ෝට්ටු හරහා වන අකා­ර්ය­ක්ෂ­මතා 
අවම කර­ගැ­නීමේ හැකි­යාව ද ලැබෙ­නවා. ජන­තා­වට හ�ොඳ සේවා­වක් ද ලැබෙ­නවා. 
ඒ වගේම ජන­තා­වට දඩ ගෙවන්න සිදු වන කාරණා ගැනත් ස�ොයා බලා ඒවා වළක්වා 
ගැනී­මට ද, මාර්ග නීති නිසි ලෙස පිළි­ප­ඳින ජන­තා­වක් බිහි­කි­රී­මට ද අවශ්‍ය කට­යුතු 
කළ යුතුයි.

භාෂා තුනෙන්ම  
ගෙවීමේ පහ­සු­කම

හර්ෂ පුරසිංහ  
ඉක්ටා ආය­ත­නයේ අධ්‍යක්ෂ 
පසු­ගිය න�ොවැ­ම්බර් මාසයේ අපි ICT ආය­ත­
න­යට පත් වෙලා අංශ පහක් හරහා මේ ඩිජි­ට­ල්ක­
ර­ණ­යට අව­තීර්ණ වුණා. ඒ අංශ පහෙන් ඉතාම 
වැද­ගත් අංශ­යක් තමයි, ඩිජි­ටල් ආදා­යම් ආර්ථි­
කය. නව රජයේ දැක්ම තමයි, 2030 වගේ වෙන­
ක�ොට ඩ�ොලර් බිලි­යන 15 ඉක්මවා යන අග­යක් දළ 
දේශීය නිෂ්පා­ද­න­යට එකතු කිරීම. මේ ක්‍රියා­ව­ලි­යට 
අපි අව­තීර්ණ වුණාම දුටු දෙයක් තමයි, රජ­යට 
ගෙවන ගෙවීම් ක�ොහ�ො­මද ඉක්ම­නින් ඩිජි­ට­ල්ක­
ර­ණය කරන්නේ කියන එක. ඒ යටතේ තමයි අපි 
මේ ගව්පේ (GOVPAY) කියන ව්‍යාපෘ­තිය පටන් 
ගත්තේ. 

පසු­ගිය පෙබ­ර­වාරි මාසයේ 07 වැනිදා අපි ගව්පේ (GOVPAY) එළි­දැ­ක්වීම සිදු 
කළා. ඒ ආය­තන 18ක් එක්ක. කියන්න සතු­ටුයි, අද වෙන­ක�ොට ආය­තන 28ක් මේ 
සඳහා සම්බන්ධ වී සිටි­නවා. ප්‍රාදේ­ශීය ලේකම් කාර්යාල, පළාත් සභා, විශ්ව­වි­ද්‍යාල, 
අපේක්ෂා ර�ෝහල ආදී න�ොයෙ­කුත් ආය­තන ගණ­නා­වක් මේ සඳහා සම්බ­න්ධවී සිටි­
නවා. දැන් මේ ආය­ත­න­ව­ලට ඩිජි­ටල් මාධ්‍ය ඔස්සේ ගෙවීම් කරන්න පුළු­වන්.
මෙහිදී ජන­තා­ව­ගෙන් අපට ආ අද­හ­සක් තමයි, කව­දද දඩ මුදල් ගව්පේ 
(GOVPAY) හරහා ගෙවන්න සල­ස්වන්නේ කියලා. පසුව අපි ශ්‍රී ලංකා ප�ොලී­සි­
යත් එක්ක පෙබ­ර­වාරි මාසයේ මේ ගැන සාකච්ඡා පටන් ගත්තා. පසු­ගි­යදා දඹුල්ල 
නග­ර­යේදී කුරු­ණෑ­ගල සිට අනු­රා­ධ­පුර දක්වා ඇති ප�ොලිස් ස්ථාන 11ක් සම්බන්ධ 

කර­ගෙන ඉතා සාර්ථක වැඩ­මු­ළු­වක් පැවැ­ත්වූවා. මේ සඳහා ප�ොලී­සි­යෙන් ලැබුණු 
ප්‍රති­චාර ධනා­ත්ම­කයි. කුරු­ණෑ­ගල සිට දඹු­ල්ලට A 6 සහ දඹුල්ලේ සිට අනු­රා­ධ­පු­රට 
A 9 මාර්ග ඔස්සේ අපේ නියමු ව්‍යාපෘ­තිය පටන් ගත්තා. එහිදී ලංකා බැංකුව හරහා 
මැල්සි­රි­පු­රදී පළමු රථ­වා­හන දඩ මුදල ගෙවා රිය­දුරු බල­ප­ත්‍රය නිද­හස් කර­ගැ­නීම 
ද සිදු වුණා. තිබුණු දඩ පත්‍රි­කා­වම තමයි. රියැ­දු­රෙක් යම් වර­දක් කර ඒ වෙනු­වෙන් 
ප�ොලී­සිය විසින් දඩ පත්‍රි­කාව ය�ොමු කළාම ඔහුට වෙනදා වගේ තැපැල් කන්තෝ­රු­
ව­ලට යන්න ඕනෙ නෑ. ඒ වෙලාවේ ප�ොලිස් නිල­ධා­රියා අහයි මේ දඩ මුදල ගෙවන්නේ 
ක�ොහ�ො­මද කියලා. අපි ගව්පේ ක්‍රම­යට මේ දඩ මුදල් ගෙවන්නේ ක�ොහ�ො­මද කියලා 
අත් පත්‍රි­කා­වක් මේ දඩ ක�ොළය සමඟ ලබා දීම­ටත් කට­යුතු කර තියෙ­නවා. එහි 
පිය­ව­රෙන් පිය­වර මේ ගෙවීමේ ක්‍රමය සිදු කරන ආකා­රය පැහැ­දිලි කර තියෙ­නවා. 
එය හ�ොඳින් කියවා තමන් ඉන්න ඕනෑම තැනක සිට මේ දඩ මුදල ගෙවීමේ හැකි­යාව 
ලැබෙ­නවා. තමන්ගේ බැංකු පහ­සු­කම හ�ෝ ම�ොබ­යිල් ඇප් හරහා (ම�ොබ­යිල් ඇප් 
සිය­ල්ලම තාම මීට සම්බ­න්ධවී නෑ) මේ ගෙවීම කරන්න පුළු­වන්. භාෂා තුනෙන්ම මේ 
පහ­සු­කම සලසා තිබෙ­නවා. 

නඩු­වක් න�ොදමා මුදල 
ගෙවීමේ හැකියාව 

ඉන්දික හපුග�ොඩ
මාර්ග ආර­ක්ෂාව සහ ­
රථ­වා­හන දිසා භාර ­
නිය�ෝජ්‍ය ප�ොලි­ස්පති  
ශ්‍රී ලංකා ප�ොලී­සිය, ඩිජි­ටල් ආර්ථික අමා­ත්‍යාං­
ශය, ලංකා පේ ආය­ත­නය, ඉක්ටා ආය­ත­නය 
සහ ICT ආය­ත­නය සම්බන්ධ වෙලා ප්‍රවා­හන 
අමා­ත්‍යාං­ශයේ  උප­දෙස් පරිදි මේ ගව්පේ රථ­
වා­හන දඩ මුදල් ක්ෂණි­කව ගෙවීමේ ක්‍රම­වේ­දය 
ක්‍රියා­ත්මක කර තිබෙ­නවා. ශ්‍රී ලංකා ප�ොලී­සියේ 
කුරු­ණෑ­ගල, මාතලේ සහ අනු­රා­ධ­පුර ක�ොට්ඨාස 
මූලික කර­ගෙන ඒ 6 සහ ඒ 9 මාර්ගයේ තිබෙන 

කුරු­ණෑ­ගල, දොර­ටි­යාව, මැල්සි­රි­පුර, ග�ොක­රැල්ල, ගලේ­වෙල , දඹුල්ල, මඩා­ටු­ගම, 
මර­ද­න්ක­ඩ­වල, කැකි­රාව , තිර­ප්පනේ, කව­ර­ක්කු­ලම, අනු­රා­ධ­පුර යන ප�ොලිස් ස්ථාන 
12ක සහ ක�ොට්ඨාස රථ­වා­හන ස්ථානා­ධි­ප­ති­ව­රුන් සම්බන්ධ කර­ගෙන පසු­ගිය 09 

වැනි දින මේ වැඩ­පි­ළි­වෙළ ආරම්භ කළා. එහි නියමු ව්‍යාපෘ­තිය පසු­ගිය 10 වැනිදා 
සිට හෙට (30) දක්වා ක්‍රියා­ත්ම­කයි. නඩු­වක් වෙනු­වට දඩ පත්‍රි­කා­වක් ලබා ගැනීමේ 
ගැසට් පත්‍රයේ සහ ම�ෝටර් වාහන පනතේ වැරදි ඇතු­ළත් කර මේ ඔන්ල­යින් ගෙවීම 
ගව්පේ (GOVPAY)හරහා සිදු කිරී­මට හැකි­යාව ලැබෙ­නවා. රථ­වා­හන දඩ මුද­ලක් 
වෙනු­වට නඩු­වක් න�ොදමා ක්ෂණි­කව එම මුදල ගෙවා රිය­දුරු බල­ප­ත්‍රය ලබා­ගැ­නීමේ 
හැකි­යාව මෙයින් ලැබෙ­නවා. මෙය පසු­ගිය 10 වැනි දින සිට ඉතා­මත් සාර්ථ­කව කර­
ගෙන යනවා. මෙයින් මහ­ජ­න­තා­වගේ කාලය ඉතුරු වෙනවා. අප­හ­සු­තා­වට පත්වීම 
වැළැ­ක්වෙ­නවා.  

ඉදි­රි­යේදී රජයේ සියලු 
ආය­තන සඳහා පහසුකම්

චන්න ඩී. සිල්වා 
ලංකා පේ ආය­ත­නයේ ප්‍රධාන විධා­යක නිල­ධාරී  

ඩිජි­ටල් ආර්ථි­කය හරහා කාසි සහ න�ෝට්ටු­
ව­ලින් ඔබ්බට ගිහින් ඩිජි­ටල් ක්‍රම­වේ­දය යටතේ 
ගෙවීම් පහ­සු­කම් ලබා දෙන්න ප්‍රධාන හේතු කිහි­
ප­යක් තියෙ­නවා. එකක් තමයි සිදු වන අක්‍ර­මි­කතා 
වළක්වා ගැනීම. ඩිජි­ටල් මාධ්‍ය හරහා ගෙවීම් සිදු 
කිරී­මෙන් අක්‍ර­මි­කතා සිදු වුවත් එය ස�ොයා ගැනීමේ 
හැකි­යාව පව­ති­නවා. ඊට අම­ත­රව අපේ ආය­ත­
නය සහ ශ්‍රී ලංකා මහ බැංකුවේ පූර්ණ නියා­ම­නය 
යටතේ තමා මේ කට­යුතු සිදු වන්නේ. මුදල් ගනු­
දෙනු තහ­වුරු කිරීම සහ සුර­ක්ෂි­ත­තාව මහ බැංකු­
වෙන් සහ අනෙ­කුත් බැංකු­ව­ලින් ලබා දෙනවා. 
බැංකු අතර මේ ගනු­දෙ­නුව සිදු­වීම නිසා මුද­ල්වල 
සුර­ක්ෂි­ත­වය තහ­වුරු වෙනවා. 
ඇයි අපි කියන්නේ කාසි සහ න�ෝට්ටු­ව­ලින් 
ඔබ්බට යන්න කියලා. ජන­තා­ව­ගෙන් බහු­තර 
පිරි­සක් ඩිජි­ට­ල්ක­ර­ණ­යට ගිහින් තිබු­ණාට තවත් 
පිරි­සක් අතර කාසි සහ න�ෝට්ටු භාවිත වෙනවා. මහ බැංකුවේ දත්ත­ව­ලට අනුව 
වස­ර­කට ට්‍රිලි­යන 1.3ක් මෙලෙස ජන­තාව අතර භාවිත වෙනවා. (2024 දත්ත­ව­
ලට අනුව) මෙයින් ට්‍රිලි­ය­න­යක් තියෙන්නේ මහ­ජ­න­තාව අතේ. මෙහි ආර­ක්ෂි­ත­භා­
වය පැත්තක තිබ්බත් රටක ආර්ථි­ක­ය­ටත් ල�ොකු විය­ද­මක් මේ කාසි සහ න�ෝට්ටු. 
ම�ොකක්ද මේ විය­දම? මහ බැංකු­වෙන් කාසි සහ න�ෝට්ටු මුද්‍ර­ණය කරන්න ඕනේ. 
මේ සඳහා විශාල විය­ද­මක් දැරී­මට සිදු වෙනවා. ඊට අම­ත­රව මේ මුදල් විසු­රුවා 
හරින්න ඕනෙ. ඒකට ආර­ක්ෂක අංශ ශක්ති­මත් කරන්න ඕනෙ. මේ සියලු විය­දම්  
සඳහා දළ ජාතික නිෂ්පා­ද­න­යෙන් 1.5ක් පමණ වැය වෙනවා. ජන­තාව අතර මේ මුදල් 
ගැව­සී­මෙන් කිසි­ව­කු­ටත් වාසි­යක් නෑ. එනිසා මේ ට්‍රිලි­ය­නය අපේ ආර්ථි­ක­යට විශාල 
පාඩු­වක්. අපේ රටේ අධ්‍යා­ප­නය වෙනු­වෙන් වැය කරන්නේ දළ ජාතික නිෂ්පා­ද­න­යෙන් 
2%ක් වගේ ප්‍රමා­ණ­යක්. මේ කාසි සහ න�ෝට්ටු පරි­හ­ර­ණ­යට දළ ජාතික නිෂ්පා­ද­න­
යෙන් 1.5%ක් පමණ වැය කර­නවා. එයින් 30%ක් 40%ක් ඩිජි­ටල් තාක්ෂ­ණය හරහා 
ඉතුරු කර ගත්තොත් එය අස්වැ­සුම වගේ ව්‍යාපෘ­ති­ව­ලට ලබා දී ප්‍රය�ෝ­ජ­න­යක් ගන්න 
අපට පුළු­වන්. රටක ආර්ථි­ක­යට එයින් විශාල දාය­ක­ත්ව­යක් ලැබෙ­නවා. 

 සති දෙකට වා­හන දඩ 
103කට ක්ෂණික ගෙවීම්

උදය එච්. කස්තුරිරත්න 
ඩිජි­ටල් රාජ්‍ය සහ ඩිජි­ටල් ­
ආදා­යම් ආර්ථික ප්‍රධානී
ගව්පේ (GOVPAY) හරහා ප�ොලිස් ස්ථානීය 
දඩ ගෙවීමේ නියමු ව්‍යාපෘ­තිය පටන් ගත්තේ 
පසු­ගිය 10 වැනිදා. අනු­රා­ධ­පුර, කුරු­ණෑ­ගල සහ 
මාතලේ දිස්ත්‍රි­ක්ක­වල ත�ෝරා­ගත් ප�ොලිස් බල­ප්‍ර­
දේශ 12ක් සහ ඒ ආශ්‍රිත හයිවේ මාර්ග තුන­කුත් 
ඇතු­ළුව 15ක් ශ්‍රී ලංකා ප�ොලී­සි­යත් සමඟ එක්ව 
මේ සඳහා ත�ෝරා ගත්තා. මේ සති දෙක ඇතු­ළත 
කාලයේ රථ­වා­හන දඩ 103ක් සඳහා ගව්පේ හරහා 
කළ ගෙවී­ම්ව­ලින් ලැබූ ආදා­යම එක්ලක්ෂ තිස්ද­
හස ඉක්මවා තිබෙ­නවා. මේ ගෙවීම සිදු කරන්න 

දැනට අපේ තියෙන යෙද­වුම් ලෙස බැංකු ජංගම යෙද­වුම් සහ fINTECH ජංගම 
යෙද­වුම් හඳුන්වා දෙන්න පුළු­වන්. දැනට FINTECH යෙද­වුම් දෙකක් සහ බැංකු 
යෙද­වුම් 11ක් ගව්පේ හරහා ප�ොලිස් දඩ ගෙවී­මට සම්බන්ධ වෙලා තියෙ­නවා. දැන­
ට­මත් අපි අත් පත්‍රි­කා­වක් ලබා දෙනවා ප�ොලිස් ප්‍රදේ­ශ­වල සිය­ලුම රථ­වා­හන ප�ොලිස් 
නිල­ධා­රීන්ට. එම නිල­ධා­රීන් යම් රියැ­දු­රෙක් රථ­වා­හන වර­ද­කට හසු වුණාම මේ අත් 
පත්‍රි­කාව ඔහුට ලබා දෙනවා. දැනට ලබා දී තිබෙන අත් පත්‍රි­කාවේ QR කේත­යක් 
සඳ­හන් කර තියෙ­නවා. රියැ­දු­රාට පුළු­වන් ඒ කේතය ස්කෑන් කිරී­මෙන් කුමන බැංකුව 
ඔස්සේ ද මේ සේවා­වන් කරන්න පුළු­වන් කියලා දැන ගන්න. ප�ොලිස් නිල­ධා­රීන් 
මෙන්ම ප්‍රවා­හන අමා­ත්‍යාං­ශයේ දැඩි උන­න්දු­වක් මේ සේවාව සඳහා තියෙ­නවා. 
එනිසා නුදු­රේ­දීම මේ සේවාව දිව­යින පුරා ව්‍යාප්ත කිරීමේ වැඩ­ස­ට­හන් ප�ොලී­සියේ 
අව­ශ්‍ය­තාව අනුව ආරම්භ කෙරෙ­නවා. ජූනි මාසයේ සිට මෙහි දෙවන අදි­යර ක්‍රියා­
ත්මක කිරී­මට දැන් සැල­සුම් සකස් කර­මින් යනවා. 

මට දඩ මුදල ගෙවීම 
පහසු වුණා

ගව්පේ (GOVPAY) හරහා මුලින්ම රථ­වා­හන දඩ 
ගෙවීම සිදු කළ මඩ­ක­ල­පුවේ පදිංචි ප්‍රියන්කන් 
ගව්පේ හරහා රථ­වා­හන දඩ ගෙවී­මට තියෙන එක හ�ොඳයි. මම මඩ­ක­ල­පු­
වට යන ගමන් කුරු­ණෑ­ගල පහු­ක­රලා මැල්සි­රි­පු­රදී තමා මේ දඩ ගෙවීම සිදු 
කළේ. මෙහෙම ක්‍රම­යක් තිබුණ නිසා මට දඩ මුදල ගෙවීම පහසු වුණා. මගෙ 
කාලය ඉතුරු වුණා. මෙහෙම ක්‍රම­යක් න�ොති­බුණා නම් මම මඩ­ක­ලපු ගිහින් 
නැවත මැල්සි­රි­පු­රට ඇවිත් තැපැල් කාර්යා­ල­යට ගිහින් තමා මේ දඩ මුදල 
ගෙවන්න වෙන්නේ. අනෙක ඇප් එකත් හ�ොඳයි. ලංකා බැංකුව හරහා තමයි 
ගෙවීම කළේ.

දිල්හානි ජය­ව­ර්ධන

 2025 අප්‍රේල් 29 අඟහරුවාදා

2025 අප්‍රේල් 29 අඟහරුවාදා ක�ොළඹ ඩී. ආර්. විජයවර්ධන මාවතේ අංක 35 දරන ස්ථානයේ පිහිටි ලංකාවේ සීමාසහිත එක්සත් ප්‍රවෘත්ති පත්‍ර සමාගම විසින් මුද්‍රණය කරවා ප්‍රසිද්ධ කරන ලදී.

ගෙවීම් කරන  
අලුත්ම ක්‍රමයGovpay

නව රජයේ දැක්ම අනුව ඩිජි­ටල් ආදා­යම් ආර්ථි­ක­යක් නිර්මා­ණය කිරීම වෙනු­වෙන් ක්‍රියා­ත්මක වැඩ­ස­ට­
හන් රැසකි. ඒ  අත­රින් රථ­වා­හන ස්ථානීය දඩ ගව්පේ (Govpay) ක්‍රම­යට ඩිජි­ටල් මාධ්‍ය හරහා ගෙවීමේ 
නියමු ව්‍යාපෘ­තිය ප්‍රවා­හන අමා­ත්‍යාං­ශය, ඩිජි­ටල් ආර්ථික අමා­ත්‍යාං­ශය, ඉක්ටා ආය­ත­නය, ශ්‍රී ලංකා 
ප�ොලී­සිය, ශ්‍රී ලංකා ත�ොර­තුරු සහ සන්නි­වේ­දන තාක්ෂණ ආය­ත­නය සහ ලංකා පේ ආය­ත­නය එක්ව 
මේ වන විට ආරම්භ කර තිබේ. Govpay යනු ප�ොලිස් ස්ථානීය දඩ ඩිජි­ටල් මාධ්‍ය හරහා ක්ෂණි­කව 

ගෙවීමේ ක්‍රම­යක් වන අතර, මේ ගෙවීමේ පහ­සුව MOBILE APPS 05ක් (BOC Smart Pay, Nations Direct, 
Peoples Pay, Frimi, Helakuru) සහ ONLINE BANKING සේවා 07ක් (DFCC Bank, Nations

Direct, NDB Neos, NSB Bank, Pan Asia Bank, Sampath Bank, Seylan Bank) හරහා  දැනට සිදු කිරී­මට 
හැකි­යාව පවතී. ඉදි­රි­යේදී මේ ගෙවීමේ පහ­සුව තව­දු­ර­ටත් පුළුල් කිරී­මට පියවර ගෙන තිබේ. ඒ අනුව 
පසු­ගිය 10 වැනිදා සිට හෙට (30) දක්වා අනු­රා­ධ­පුර, කුරු­ණෑ­ගල සහ මාතලේ දිස්ත්‍රි­ක්ක­වල ත�ෝරා ගත් 

ප�ොලිස් ක�ොට්ඨාස 12ක මේ නියමු ව්‍යාපෘ­තිය ක්‍රියා­ත්මක වේ. මේ සඳහා ඉතා සාර්ථක ප්‍රති­චාර ­
ලැබෙ­මින් පව­තින අතර, නුදු­රේ­දීම ගව්පේ ව්‍යාපෘ­තිය රට පුරා ක්‍රියා­ත්මක කිරී­මට සැල­සුම් සකස් 

වෙමින් පවතී. ඒ පිළි­බ­ඳව ගවේ­ෂ­ණා­ත්ම­කව කළ ත�ොර­තුරු විම­සී­මකි.

විශේෂාංග-FEATURES 


